
वर्ष 2014 की वाणिज्‍य पोत परिवहन सूचना सं. 3
फा सं. इंजीनियरिंग/मारपोल–38 (5)/04 खंड - II 
                                                दिनांक : 19.03.2014
विषय : बंकर सप्‍लायर के रूप में पंजीकरण-संबंधी
संदर्भ : - नौमनि इंजीनियरिंग परिपत्र :
45/2005,48/2005,50/2005,52/2005,68/2005,68/2005,109/2009,110/2009 और 138/2011
1. सामान्‍य :-
समुद्री पर्यावरण संरक्षण जागरूकता में निरंतर वृद्धि होने के कारण पोतों में ईंधन भरे जाने में पोतस्‍थ प्रचालन पर विनियामक अनुपालन की दृष्टि से बहुत अधिक ध्‍यान रखा जाता है, खासतौर पर गुणवत्‍ता आश्‍वासन के संबंध में मारपोल अनुलग्‍नक VI के विनियम 18(7) में अन्‍य बातों के साथ-साथ उल्‍लेख किया गया है कि 1997 के प्रोटोकोल पक्षों को चाहिए कि वे ये सुनिश्चित करें कि उनके द्वारा समुचित प्राधिकारी नामित किए गए हैं ताकि पोतों को बंकर डिलीवरी नोट और मारपोल अनुलग्‍नग VI द्वारा यथापेक्षित रूप से प्रतिनिधि ईंधन तेल के नमूने उपलब्‍ध करवाए जाएं। मारपोल 73/78 के प्रोटोकॉल में यह भी अनिवार्य है कि समुद्री प्रशासन ऐसी प्रणालियों को स्‍थापित करे जिनसे ऐसे ईंधन आपूतिकर्ताओं के विरूद्ध कारवाई की जा सके जो ऐसा ईंधन तेल वितरित करते पाए गए हों जो कन्‍वेंशन की अपेक्षाओं पर खरे न उतरते हों।
इस बात को मानते हुए कि भारतीय पत्‍तनों में जलयानों के लिए गुणवत्‍ता पूर्ण ईंधन उपलब्‍ध करवाए जाने को सुनिश्चित करने के लिए भरोसेमंद बंकर सप्‍लाई चेन को स्‍थापित किया जाना और अनवरत रूप से इसे बनाए रखना महत्‍वपूर्ण है, 19 मई, 2005 से नौवहन महानिदेशालय ने लोकल बंकर सप्‍लायरों के अनुमोदन हेतु एक व्‍यवस्‍था आरंभ की थी, जो निश्चित मानकों पर खरी उतरती थी और जन जागरूकता के लिए इस तरह के अनुमोदित बंकर सप्‍लायरों का एक रजिस्‍टर रखा गया था और इसे प्रकाशित किया जाता था। सभी संबंधितों की जानकारी में यह बात लाई गई थी कि पोतों, ड्रिलिंग रिगों और प्‍लेटफॉर्मो की बंकर ईंधन की सप्‍लाई मात्र उन्‍ही बंकर सप्‍लायरों द्वारा की जाएगी जो कि नौवहन महानिदेशालय में पंजीकृत होगें मात्र वे ही बंकर की सप्‍लाई भारतीय तट पर पोतों को कर सकेंगें और अगर ऐसा कोई पोत किसी अपंजीकृत बंकर सप्‍लायर से बंकर लेता पाया गया तो संबधित पोत को रोके जाने सहित ध्‍वज राष्‍ट्र या पत्‍तन राष्‍ट्र की ओर से उपयुक्‍त हस्‍तक्षेप किया जा सकेगा।
बदलते मौसम संबंधी मामलों पर वैश्विक चिंता को ध्‍यान में रखते हुए और अंतरराष्‍ट्रीय समुद्री संगठन द्वारा प्रख्‍यापित किए जा रहे तमाम उपायों, अंतरराष्‍ट्रीय नौवहन से उत्‍सर्जित जीएचजी को सीमित करने और घटाने के लिए किए गए तमाम उपायों के मद्देनजर नौवहन महानिदेशालय भारतीय तट पर बंकर सप्‍लायरों के विनियम, पंजीकरण और अनुवीक्षण के लिए निम्निलिखित व्‍यापक प्रक्रिया को आरंभ करता है।
2. प्रयोज्‍यता :-


यह परिपत्र ऐसे उस हर व्‍यक्ति या संगठन पर लागू होता है, जो भारतीय तट पर किसी भी पोत, ड्रिलिंग रिग या प्‍लेटर्फाम को समुद्रीय ग्रेड का ईंधन तेल सप्‍लाई करता है और यह निम्‍नलिखित इंजीनियरिंग परिपत्रों (नौमनि) के अधिक्रमण में है :-
	अनुक्रमांक
	परि‍पत्र सं.
	संदर्भ

	1
	2005 का 45
	इंजीनियरिंग/ओपीपी/मारपोल–38(5)/04 दि.28.02.2005

	2
	2005 का 48
	इंजीनियरिंग/ओपीपी/मारपोल–38(5)/04 दि.03.05.2005

	3
	2005 का 50
	इंजीनियरिंग/ओपीपी/मारपोल–38(5)/04 दि.18.02.2005

	4
	2005 का 52
	इंजीनियरिंग/ओपीपी/मारपोल-38(5)/04 दि. 08.06.2005 

	5
	2005 का 58
	इंजीनियरिंग/ओपीपी/मारपोल-38(5)/04 दि. 01.09.2005 

	6
	2005 का 68
	इंजीनियरिंग/ओपीपी/मारपोल-38(5)/04 दि. 24.12.2005 

	7
	2009 का 109
	इंजीनियरिंग/मारपोल-बन्‍कर-49(58)/05 दि. 06.06.2009 

	8
	2009 का 110
	इंजीनियरिंग/मारपोल-बन्‍कर-6(64)/07 दि. 13.11.2009 

	9
	2009 का 138
	इंजीनियरिंग/मारपोल-बन्‍कर-38(5)/04 दि. 29.09.2011 


3.
बंकर सप्‍लायर के लिए अपेक्षाएं :-
3.1
बंकर सप्‍लायर भारत में पंजीकृत वो कंपनी है, जो पोतों या बार्ज संस्‍थापना, ओएसवी या सीधे तट से बंकर देने की जिम्‍मेदारी लेती है और जिसके पास बंकर सप्‍लायर रजिस्‍ट्रेशन सर्टिफिकेट है जो कि नौवहन महानिदेशालय द्वारा जारी किया गया है, बंकर सप्‍लायर की यह जिम्‍मेदारी होती है कि वह पोत को बंकर डिलीवरी नोट और नमूना उपलब्‍ध कराए तथा पोत को डिलीवरी दिए जाने की तारीख से लेकर कम से कम तीन वर्ष तक किन्‍हीं सक्षम प्रधिकारियों द्वारा निरीक्षण और सत्‍यापन किए जाने के लिए अपने पास रखे।
3.2
प्रोडक्‍ट सप्‍लायर वो कंपनी होती हैं जो भारत में पंजीकृत है और बंकर सप्‍लायर को बंकर/ उत्‍पाद की आपूर्ति करती है। कंपनी बंकर सप्‍लायर को दिए गए ईंधन को अ‍ंतिम रूप से मिश्रित करने के लिए जिम्‍मेदार होगी और वो बंकर सप्‍लायर को एक घोषणा उपलब्‍ध करवाएगी जिसमें ईंधन की गुणवत्‍ता की पुष्टि होगी, जिसमें कम से कम प्रवृत्‍त अघतन आईएसओ 8217 गुणवत्‍ता मानक द्वारा अपेक्षित विशिष्‍टता निहित होगी। कुछेक मामलों में प्रोडक्‍ट सप्‍लायर पातों और ऐसे मामलों में ईंधन तेल प्रदान करने के लिए बंकर सप्‍लायर की अतिरिक्‍ति जिम्‍मेदारियों और बाध्‍यकारिताओं को भी ले सकता है, प्रोडक्‍ट सप्‍लायर इस परिपत्र की सभी अपेक्षाओं पर खरा उतरेगा और नौमनि द्वारा जारी किया गया बंकर सप्‍लायर रजिस्‍ट्रेशन सर्टीफिकेट उसके पास होगा।
3.3
नौमनि द्वारा बंकर सप्‍लायर रजिस्‍ट्रेशन सर्टीफिकेट को जारी किए जाने हेतु इन्‍हें ध्‍यान में रखा जाएगा कंपनी कम से कम इनका पालन करेगी : -
3.3.1
गुणवत्‍ता प्रबंधन प्रणाली की स्‍थापना, प्रलेखन, कार्यान्‍वयन तथा अनुरक्षण करेगी तथा यथा संशोधित आईएमओ 9001:2008 की तर्ज पर निरंतर अपनी प्रभावकारिता में सुधार लाएगी। नेशनल एक्रिडिटेशन बोर्ड कोर सर्टीफिकेशन बॉडीज (एनएबीसीबी) द्वारा प्रत्‍यायित किए गए किन्‍हीं प्रमाणन निकायों से क्‍यूएमएस प्रमाणन प्राप्‍त किया गया हो।
3.3.2
यह प्रलेखित प्रणालियां स्‍थापित करेंगी एवं इन्‍हें अपने पास रखेगीं। इनमें उत्‍पाद आपूर्तिकताओं का चयन और उत्‍पादों की आपूर्ति का आवधिक मूल्‍यांकन शामिल होगा परन्‍तु इन्‍हीं तक सीमित नहीं होगा। ताकि यह सुनिश्चित किया जा सके कि खरीदे गए यथा संशोधित मारपोल 73/78 और आईएमओ 8217 द्वारा स्‍थापित किए गए मानकों में से उनपर खरे उतरते हों जिनमें गुणवत्‍ता मानदंड अधिक कठोर हों।
3.3.3  
परिवहन प्रणालियों से प्राप्‍त करने, अंतिम बिन्‍दु तक इसे पहुंचाए जाने के लिए इसे भंडारित करने में बंकर के ‘अभिरक्षा नियंत्रण’ हेतु प्रभावी प्रणालियों को सुनिश्चित करेगी। यदि कोई बाहरी स्रोत की प्रक्रियाएं है जैसे टर्मिनल ऑपरेशन : बार्ज/लौरी ऑपरेशन जिससे उत्‍पाद के अपेक्षित रूप का हनन होता हो, इस तरह के बाहरी स्रोत की प्रक्रियाओं की पहचान क्‍यूएमएस में की जाएगी और आपूर्तिकर्ता को यह सुनिश्चित करना चाहिए कि इस तरह की प्रक्रियाओं पर नियंत्रण पूरी तरह से सुनिश्चित हो।
3.3.4  
इसे चाहिए कि बंकरों की डिलीवरी के संबंध में पहचान, भंडारण, इसे फिर से प्राप्‍त किया जाना, इसे रखे जाने की अवधि और अभिलेखों तथा बनाए गए अन्‍य प्रमाणों का निपटान किए जाने के लिए प्रक्रिया बनाई जाए।
4. बंकर डिलीवरी नोट:-
4.1 पोत के बंकर को हर बार अलग-अलग तौर पर भेजे जाने के लिए बंकर डिलीवरी नोट उपलब्‍ध करवाने हेतु बंकर सप्‍लायर जिम्‍मेदार होगा यानी यदि एक ही आदेश के अंतर्गत वही बंकर दो बार्जों को दिया जाता है तो प्रत्‍येक बार्ज के हिसाब से एक बीडीएन यानी कुल मिलाकर दो बीडीएन उपलब्‍ध करवाए जाने होगें।
4.2 सभी पंजीकृत बंकर आपूर्तिकर्ताओं से अपेक्षा है कि वे बीडीएन में अपने बंकर आपूर्तिकर्ता पंजीकरण प्रमाणपत्र की मान्‍यता और प्रमाणपत्र संख्‍या विनिर्दिष्‍ट करें और तीन साल तक हर बीडीएन की प्रति अपने पास रखें और हर सक्षम प्राधिकारी द्वारा किए जाने वाले निरीक्षण और सत्‍यापन हेतु उपलब्‍ध कराएं।
4.3 बीडीएन को यह प्रमाणित करना चाहिए कि मारपोल 73/78 के अनुलग्‍नक VI के विनियम 14 और 18 पर उपलब्‍ध कराया गया बंकर खरा उतरता है तथा न्‍यूनतम रूप से परिशिष्‍ट 2 पर संलग्‍न नमूने के बीडीएन में वि‍वरण लिखे जाएं।
4.4 विशेष परिस्थितियों में जैसे कि अपतटीय सहयोगी जलयान एक ही बार में लाकर बहुत सी संस्‍थापनाओं को या अनन्‍य रूप से भारतीय अपतटीय क्षेत्रों के जलयानों को बंकर सप्‍लाई करे तो ऐसे में बंकर आपूर्ति करने वाली बार्ज/जलयान आपूर्ति किए गए ईंधन हेतु मूल बंकर डिलीवरी नोट की बजाय मूल बीडीएन की फोटो प्रति जारी करें, बशर्ते प्राधिकृत प्रतिनिधि/आपूर्ति करने वाली बार्ज/जलयान का मास्‍टर अपने पत्रशीर्ष पर डिलीवरी संबंधी रसीद जारी करे जिसमें अनिवार्य रूप से निम्‍नलिखित तथ्‍य निहित हों :

4.4.1 बीडीएन नंबर और जारी करने की तारीख
4.4.2 बीडीएन में लिखें अनुसार बंकर आपूर्तिकर्ता के विवरण
4.4.3 बंकर किए जाने की तारीख और दिए गए ईंधन की मात्रा
4.4.4 आपूर्तिकर्ता बार्ज/जलयान का नाम और आईएमओ संख्‍या
4.4.5 प्राधिकृत प्रतिनिधि/बार्ज/जलयान के मास्‍टर के हस्‍ताक्षर और मुहर
4.5 ऐसी सभी स्थितियों में ओएसवी या बंकर बार्जों के मास्‍टर कम से कम दो साल की अवधि तक अलग-अलग डिलीवरी रसीद के प्रति के साथ मूल बीडीएन को अपने पास रखेगा और मांगे जाने पर सत्‍यापन हेतु हर सक्षम प्राधिकारी को उपलब्‍ध करवाएगा।
4.6 बीडीएन के अलावा बंकर आपूर्तिकर्ता सोलास 74 के अनुसार अपेक्षित जलयान, समुचित सामग्री सुरक्षा डाटा शीट उपलब्‍ध करवाएं, जिनमें आईएमओ संकल्‍प एमएससी 286 (86) के अनुसार में उत्‍पादों की भौतिक रासायनिक विशेषता का वर्णन हो तथा अन्‍य डाटा निहित हों।
5. नमूना लेना :-
मारपोल 73/78 के अनुलग्‍नक VI में निहित ईंधन तेल की गुणवत्‍ता पर विनयम 18 (6) में अपेक्षा है कि बंकर डिलीवरी नोट के साथ संगठन द्वारा विकसित किए गए मार्गदर्शी सिद्धान्‍तों को ध्‍यान में रखते हुए उपलब्‍ध कराए गए ईंधन तेल का नमूना इसके साथ लगा हो।
बंकर सप्‍लायर विशेष रूप से नमूना लेने के उपकरण, कन्‍टेनर, सील, लेबल आदि के संबंध में तथा नमूना लेने, संकल्‍प एमईपीसी 182 (59) पर आईएमओ के मागदर्शी सिद्धान्‍तों के अनुसरण में नमूना लेने के लिए उत्‍तरदायी होगा।
बंकर सप्‍लायर के प्रतिनिधि [एम.ई.पी.सी. 182 (59) में यथापरिभाषित रूप से] अपेक्षित है कि बंकर का कार्य पूरा हो जाने के बाद वो नमूने पर मोहर लगाकर हस्‍ताक्षर करे और बंकर डिलीवरी नोट के साथ यह दें। बार्ज या ओएसवी को बंकर किए जाने की स्थिति में यह व्‍यक्‍ति सामान्‍य रूप से बार्ज या ओएसवी का मास्‍टर या मुख्‍य अधिकारी होगा तथा रोड टैंकर की स्थिति में सामान्‍य रूप से ड्राइवर होगा किन्‍तु इन कार्यों को किए जाने हेतु बंकर आपूर्तिकर्ता जिस किसी को उपयुक्‍त समझे उस व्‍यकित को नामित कर सकता है।
ऊपर बताया गया नमूना पोत के नियंत्रण में तब तक आवश्‍यक रूप से रखा जाए जब तक की ईंधन तेल की काफी मात्रा उपयोग में न ले ली जाए किन्‍तु किसी भी स्थिति में यह अवधि डिलीवरी के समय से बारह मास से कम न हो।
6.
ईंधन तेल की गुणवत्‍ता :-

6.1
बंकर सप्‍लायर यह सुनिशिचत करेगा कि उपलब्‍ध कराया गया बंकर यथा संशोधित मारपोल 73/78 के आईएमओ विनियम – अनुलग्‍नक VI की संगत अपेक्षाओं और यह आईएसओ 8217 द्वारा निर्धारित अघतन गुणवता मानकों में से जो भी आम गुणवत्‍ता मानदंड अधिक सरल हो उस पर खरा अतरेगा।
6.2
इस बात की पुष्टि करने के लिए कि उपलब्‍ध करवाए गए उत्‍पाद विहित मानकों पर खरे उतरते है, बंकर आपूर्तिकर्ता यह सुनिशिचत करेगा कि टेस्‍टिंग एन्‍ड केलीबरेशन लेबोरेटरीज़ हेतु राष्‍ट्रीय प्रत्‍यायन मंडल से प्रत्‍यायित किसी जांच केन्‍द्र से समुचित ईंधन तेल विश्‍लेषण रिपोर्ट द्वारा प्रमाणीकृत बीडीएन में विवरण प्रस्‍तुत किया जाए। आपूर्ति किए गए ईंधन की गुणवत्‍ता में किसी प्रकार का विचलन होने की स्थिति में उत्‍पाद सप्‍लायर की बजाय बंकर सप्‍लायर जिम्‍मेदार या दायी होगा।
7.
सुरक्षा और पर्यावरण संरक्षण :-
7.1
बंकरिंग इस प्रकार का एक महत्‍वपूर्ण कार्य है जिसमें सुरक्षा और पर्यावरणीय खतरों की संभावना रहती है और इसी लिए बंकर को एक से दूसरी जगह लाने ले जानें, अंतरित किए जाने, भंडारण और बंकर को संभाले जाने के लिए अत्‍यधिक प्रोफेशनल देख-देख और सावधानी बरते जाने को आवश्‍यकता होती है। सभी बंकर बार्जों के निर्माण, प्रचालन, उपकरण, प्रक्रियाओं, कर्मचारियों और रीतियों, बंकर सप्‍लायर द्वारा जिनपर निर्भर रहा गया हो उन समुद्री टर्मिनलों तथा सुविधा केन्‍द्रों को आवश्‍यक रूप से वाणिज्यिक पोत परिवहन अधिनियम, 1958, अंतरदेशीय जलयान अधिनियम 1917, भारतीय पत्‍तन अधिनियम 1908 और यथा संशोधित पेट्रोलियम अधिनियम 1934 के साथ-साथ संगत संलेखों में दी गई सभी अपेक्षाओं का सख्‍ती से अनुसरण तथा पूर्ण अनुपालन करें।
7.2
बंकर सप्‍लायर यह सुनिश्‍चत करेगा कि पोत के सभी उपकरण, प्रचालन, प्रक्रियाएं और रीतियां संगत संलेख में दी गई सभी अपेक्षाओं के अनुसार हों और ‘पोत से पोत पर अंतरण मार्गदर्शिका’ ओसीआईएफ में निहित अपेक्षाओं तथा समय-समय पर प्राधिकरण द्वारा विहित प्रावधनों को ध्‍यान में रखे।
7.3 होज़ों और अन्‍य कार्गो अंतरण उपकरणों का अधिकतम अनुमत दबाव रेटिंग के हिसाब से होगा और दबाव की पिछली जांच तारीख स्‍पष्‍ट रूप से और मिटाए न जा सकने वाले रूप में उन पर जांच करने वाले केन्‍द्र द्वारा लिखी जाएगी जो कि सक्षम प्राधिकारी द्वारा मान्‍यता प्राप्‍त हो। निर्माता की विशिष्‍टताओं के अनुसार जांचें की जाएगी जो निर्माता की अपनी संस्‍तुतियों के अनुसरण में बताए गए अन्‍तरालों पर होंगी; किन्‍तु यह अवधि किसी भी सूरत में एक वर्ष से अधिक की नहीं होगी।
7.4 परिशिष्‍ट 3 में दिये गए विवरण के अनुसार संगत जांच सूचियां बंकर प्राप्‍त करने वाले पोत और बंकर बार्ज को बंकर करने वाले मास्‍टरों द्वारा पूरी तरह से और उचित रूप से भरी जाएंगी। यह इसे आरंभ किए जाने से पहले होगा और इसके साथ ही यह बंकरिंग किए जाने के प्रत्‍येक पूर्ण चरण में होगा और हर सक्षम प्रधिकारी द्वारा सत्‍यापित किए जानें के लिए उपलब्‍ध रहेगा।
7.5 बंकर सप्‍लायर यह सुनिश्चित करेगा कि बंकर बार्जों या बंकर के परिवहन हेतु लगाए गए अन्‍य साधनों का तृतीय पक्ष क्षति, समुद्रीय पर्यावरण प्रदूषण क्षति तथा प्रदूषण दायित्‍वों की निकासी के संबध में एक मान्‍य बीमा कवर होगा जो इतनी धनराशि का होगा जो कि संबंधित पत्‍तन प्राधिकारियों को स्‍वीकार्य हो।
7.6 बंकर सप्‍लायर द्वारा यदि बंकर बार्जें काम पर लगाई गईं हों तो इस प्रयोजनार्थ इन्‍हें सक्षम प्राधिकारी द्वारा विधिवत प्रमाणित किया जाएगा और यह उस संविधि के अंतर्गत पदनामित होगा जिसके अंतर्गत जलयान पंजीकृत है और यह भारत सरकार द्वारा मान्‍यता प्राप्‍त वर्गीकरण सोसायटी की श्रेणी में होगा। यदि यथा संशोधित वाणिज्‍य पोत परिवहन अधिनियम 1958 के अलावा किसी और अधिनियम के अंतर्गत बार्जें पंजीकृत है तो यथा प्रयोजनीय रूप से अन्‍य सांविधिक प्रमाणपत्रों के अलावा पेट्रोलियम अधिनियम 1934 और उसके अंतर्गत बनाए गए नियमों के तहत सक्षम प्राधिकारी द्वारा जारी किया गया मान्‍य पेट्रोलियम लाइसेन्‍स होगा। सड़क परिवहन की स्थिति में इसके समकक्ष प्रमाणन होगा जो कि यथा संशोधित मोटर वाहन अधिनियम 1988 के साथ-साथ  संगत संलेखों के अनुसरण में सक्षम प्राधिकारी द्वारा जारी किया गया होगा।
7.7 बंकरिंग संबंधी प्रत्‍येक प्रचालन के दौरान बंकर बार्ज पर पोतस्‍थ पर्याप्‍त साधन होंगे जिनसे कि अनुमोदित अवशोषक सामग्रियों और तेल हटाने वाली अनुमोदित आपूर्तियों सहित हर संभावित प्रदूषण को हटा सकें किन्‍तु प्रत्‍येक स्‍थिति की परिस्थितियों को ध्‍यान में रखते हुए स्‍थानीय प्राधिकरणों की अनुमति से ही तेल हटाने वालों को लगाया जाएगा।
7.8 बंकर सप्‍लायर यह सुनिश्चित करेगा कि बंकर बार्ज जो कि उसके द्वारा लगाया गया होगा उस पर पर्याप्‍त संख्‍या में ऐसे कर्मचारी होंगे जो पूरी तरह से प्रशिक्षित होंगे कि वे सभी प्रकार के प्रदूषण की रोकथाम करने वाले/नियंत्रण उपकरण एवं जनसंचार को प्रभावी रूप से संभाल सके, इनका प्रयोग कर सकें और उन्‍हें चला सकें तथा बार्ज पर प्रभावी प्रदूषण रोकथाम/ नियंत्रण आकस्मिकता योजनाएं होंगीं जिनसे पर्यावरणीय रूप से सर्वाधिक खतरनाक घटनाओं पर काबू पाया जा सके जो अन्‍य पोतों पर बंकर आपूर्ति प्रचालनों के दौरान हो सकती है।
7.9 हर बंकर सप्‍लायर की यह जिम्‍मेदारी होगी कि वो यह सुनिश्चित करे कि जो भी तेल छलका होगा या दुर्घटनावश कोई उपकरण कार्य न कर पाया हो जिसकी वजह से किसी प्रचालन के सामान्‍य प्रदूषण खतरे बढ़ सकते हों उनके बारे में संबंधित पत्‍तन प्राधिकारियों को तत्‍काल सूचना दी जाएगी और निदेशालय/ उस क्षेत्र के समुद्री वाणिज्‍य विभागों को बताया जाएगा।
8.
सत्‍यापन और प्रमाणन :-
8.1 
हर नया आवेदक जो भारत में बंकर सप्‍लायर के रूप में पंजीकरण करवाने का इच्‍छुक हो उससे अपेक्षा है कि वह विहित प्रपत्र में नौमनि को आवेदन करे और इसके साथ इसके परिशिष्‍ट I– में विहित  प्रलेख तथा प्रमाणपत्र लगाए।
8.2 बंकर आपूर्तिकर्ता पंजीकरण प्रमाणपत्र उस आवेदक को दिया जाएगा जो इस परिपत्र और उसमें जो भी संशोधन शामिल किए गए हों, उनकी अपेक्षाओं पर खरा उतरता हो तथा यह तब दिया जाएगा जब भारतीय नौवहन पंजीकार द्वारा इस सफल सत्‍यापन सर्वेक्षण को पूरा कर लिया गया हो।
8.3 जो भी नया आवेदक बंकर सप्‍लायर के रूप में पंजीकृत होने का इच्‍छुक है उसे एक अंतरिम प्रमाणपत्र जारी किया जाएगा जो छह से अधिक के लिए नहीं होगा तथा इसे आईआरएस द्वारा संतोषजनक अंतरिम लेखा परीक्षा पूरा कर लिए जाने के बाद दिया जाएगा। इस अवधि के दौरान सप्‍लायर को बंकरिंग प्रचालन करने होंगे और आईआरएस द्वारा सप्‍लाई चेन के अनुवर्ती सत्‍यापन के दौरान अपनी क्षमताओं को प्रदर्शित करना होगा। पूर्णकालिक प्रमाणपत्र अधिकतम पांच वर्ष की अवधि के लिए मान्‍य होगा जिसपर नौवहन महानिदेशालय द्वारा तभी विचार किया जाएगा जब आईआरएस से इस आशय की स्‍पष्‍ट संस्‍तुति प्राप्‍त हो जाए।
8.4 बंकर सप्‍लायर यदि प्रत्‍येक वर्षगांठ से पहले या बाद में तीन महीने के भीतर वार्षिक निगरानी लेखा परीक्षा नहीं करवा पाता है तो यथोक्‍त रूप से जारी किए गए प्रमाणपत्र की मान्‍यता रद्द हो जाएगी। अभिलेखों के लिए लेखा परीक्षा पूरी होने पर निदेशालय को सत्‍यापन रिपोर्ट अग्रेषित की जानी होगी।
8.5 जो बंकर सप्‍लायर अपने विद्यमान बंकर सप्‍लायर पंजीकरण को नवीकृत करवाने का इच्‍छुक होगा वो संलग्‍न आरूप में (परिशिष्‍ट-I) प्रमाणपत्र के समापन की तारीख से 3 महीने पहले आवेदन करेगा ताकि प्रमाणपत्र को सत्‍यापन लेखा परीक्षा को लिए जाने के उपरान्‍त एवं निरन्‍तरता बनाए रखते हुए आई. आर. एस द्वारा की गई संस्‍तुति के आधार पर नवीकृत किया जा सके।
8.6 हर रजिस्‍टर्ड बंकर सप्‍लायर निदेशालय को अपने नाम या कंपनी के प्राधिकृत प्रतिनिधि में होने वाले हर परिवर्तन के बारे में परिवर्तनों को शामिल करते हुए नए पंजीकरण प्रमाणपत्र को जारी किए जाने हेतु इन परिवर्तनों की तारीख से तीस दिन की अवधि के भीतर सूचित करेगा।
8.7 कंपनी या भंडारण स्‍थान के दिए गए एक पते के एक से अधिक पंजीकरण नहीं किए जा सकेंगे जब तक कि आवेदक और/ या विद्यमान आपूर्तिकर्ता निदेशालय द्वारा मांगे गए स्‍पष्‍टीकरण को प्रलेखीय साक्ष्‍य के साथ प्रमाणीकृत कर इसका स्‍पष्‍टीकरण उपलब्‍ध न करवा दे। टनल को संभालने तथा अन्‍य संबंधित मुद्दों के मामलें में निदेशालय द्वारा चाही गई शर्तों की पालन करने और उत्‍पाद विशिष्‍टता को बनाए रखने में शामिल हितधारियों द्वारा प्रदर्शित किए गए अनुपालन के परिमाण के आधार पर निदेशालय यह निर्णय लेगा।
8.8 हर बंकर सप्‍लायर से यह अपेक्षा होगी कि वह आगामी वर्ष की 31 जनवरी तक इस परिपत्र के परिशिष्‍ट IV– में यथावर्णित रूप से वार्षिक घोषणा करे। यदि ईंधन तेल का स्‍थानीय आपूर्तिकर्ता घोषणा नहीं करता है, तो यह मान लिया जाएगा कि अब वे समुद्री ईंधन तेल की आपूर्ति नहीं करते और रजिस्‍टर से उनका नाम हटा दिया जाएगा।
8.9 आईआरएस द्वारा आरंभिक/वार्षिक निगरानी/नवीकरण लेखा परीक्षा के विस्‍तार में इस परिपत्र की यथा स्थिति सभी अपेक्षाएं शामिल होंगी और इसका अनुपालन करनें में यदि कोई बड़ी विसंगति हुई तो इसकी वजह से तत्‍काल प्रभाव से सप्‍लायर का रजिस्‍ट्रेशन निलंबित कर दिया जाएगा।
9.
अनुवीक्षण तथा नियंत्रण :-
9.1
नौमनि में पंजीकृत बंकर सप्‍लायरों के अद्यतनीकृत विवरण निदेशालय की आधिकारिक वैबसाइट www. dgshipping.gov.in पर प्रकाशित किए जाएंगे। कोई भी व्‍यक्ति/कंपनी बंकर सप्‍लायर के रूप में तब तक कार्य नहीं करेगी, जब तक उसके पास न नौमनि द्वारा मान्‍य बंकर सप्‍लायर रजिस्‍ट्रेशन सर्टिफिकेट न हो और यदि ऐसा पाया गया कि किसी पोत ने अपंजीकृत बंकर सप्‍लायर से बंकर लिया है, तो संबंधित पोत को रोके जाने सहित ध्‍वजराष्‍ट्र या पत्‍तनराष्‍ट्र की ओर से उपयुक्‍त हस्‍तक्षेप किया जाएगा।
9.2
बंकर सप्‍लायर यह सुनिश्चित करेंगे कि इस परिपत्र की सभी अपेक्षाओं को प्रभावी रूप से पूरा किया जा रहा है और महानिदेशालय द्वारा प्राधिकृत किसी अधिकारी/अभिकरण द्वारा निरीक्षण के लिए संगत अभिलेखों तथा उपकरणों को उपलब्‍ध करवाए जाने के लिए तैयार रखा जाएगा।
9.3 समुद्री वाणिज्‍य विभागों के प्रधान अधिकारी जिनके अधिकार क्षेत्र के अंतर्गत ऐसे रजिस्‍टर्ड बंकर सप्‍लायर काम करते हैं, वे आईआरएस प्रभावी अनुवीक्षण करने के लिए जिम्‍मेदार होगें कि प्रयोजनीय सांविधिक प्रावधान और गुणवत्‍ता मानक प्रवृत्‍त किए गए हैं तथा वे इन केन्‍द्रों का अचानक निरीक्षण कर सकते हैं तथा वे ये रिपोर्ट इस निदेशालय को अग्रेषित करेंगे तथा 5 साल में कम से कम एक बार ऐसा होगा।
9.4 संबंधित बीडीएन का अनुपालन न करने वाले किसी पोत को ईंधन तेल दिए जाने पर उस हर रजिस्‍टर्ड सप्‍लायर के विरूद्ध किसी रिपोर्ट या शिकायत के प्राप्‍त होने पर सप्‍लायर जहां कार्य कर रहा है उस अधिकार क्षेत्र वाले प्रधान अधिकारी द्वारा इस मामले मे उपयुक्‍त रूप से जांच की जाएगी और निदेशालय को इसकी रिर्पोट भेजी जाएगी जिसमे निलंबन/पंजीकरण के समापन सहित की जाने वाली अपेक्षित कारवाई पर स्‍पष्‍ट संस्‍तुति होगी।
10 विवादों का निपटान :-
इस परिपत्र के कार्यान्‍वयन से संबंधित मामलों पर विवाद होने की स्‍थिति‍ में सभी संबंधित पक्षों पर नौवहन महानिदेशक का निर्णय अंतिम और बाध्‍यकारी होगा फिर भी इस परिपत्र में जो प्रावधान शामिल किए गए हैं वे भारत में प्रवृत्‍त किसी अन्‍य विधि या विनियमों के प्रावधानों के अतिरिक्‍त हैं तथा यह इनके विपरीत नहीं है।
(अजीत कुमार सुकुमारन)
उप मुख्‍य सर्वेक्षक
भारत सरकार सह वरिष्‍ठ 
उप नौवहन महानिदेशक (तकनीकी)






